
Memoria xustificativa do convenio de colaboraciéon entre a entidade publica empresarial
Augas de Galicia e o Concello de Avion para a conexién das redes de saneamento do Sifén e
San Vicente co colector xeral de Avion. Concello de Avion (Ourense), susceptible de
financiamento pola Union Europea no marco do Eixo REACT UE do Programa operativo FEDER
Galicia 2014-2020, como parte da resposta da UE a pandemia da Covid-19

1. Antecedentes

O Concello de Avion ten atribuidas competencias en materia de saneamento de auga potable en
base & Lei 7/1985, do 2 de abril, reguladora das Bases do Réxime Local, que nos seus artigos
25.2 ¢), 26.1 a) e 86.2, configura o saneamento e depuracion de augas residuais como un servizo
de competencia local, nos termos establecidos pola lexislacion da comunidade autonoma.

Neste senso, o artigo 80.2 |) da Lei 5/1997, do 22 de xullo, reguladora da Administracion local de
Galicia, sinala como competencia atribuida as entidades locais o tratamento de augas residuais,
delimitando a Lei 9/2010, do 4 de novembro, de augas de Galicia o reparto competencial neste
eido, resultando competencia das entidades locais, en materia de execucion de obras, as que
tefan por obxecto a rede de sumidoiros (artigo 5.1 b)), redes de distribucion (artigo 27.2 c)), a
execucion de calquera obra no eido do saneamento e/ou a depuracion que non tefa sido
declarada de interese puUblico por algin dos medios do artigo 28 da Lei 9/2010, do 4 de
novembro, de augas de Galicia (artigos 27.2 a)) en relacion co artigo 5.1 c)).

Ademais, en materia de prestacion do servizo, atriblese competencia as entidades locais para a
prestacion do servizo respecto de instalacions non comprendidas no artigo 32 da Lei 9/2010, do 4
de novembro, de augas de Galicia, respecto daquelas instalacions das que non se solicite a sla
asuncion do servizo pola Xunta de Galicia de acordo co establecido na disposicion transitoria
quinta, asi como a prestacion do servizo de saneamento (artigo 5.1.c)).

A entidade publica Augas de Galicia, entidade creada pola Lei 9/2010, do 4 de novembro, de
augas de Galicia e regulada polo Decreto 32/2012, do 12 de xaneiro, polo que se aproba o seu
estatuto € unha entidade publica empresarial do sector publico autonémico de Galicia, adscrita
a Conselleria de Infraestruturas e Mobilidade, con personalidade xuridica propia e plena
capacidade de obrar para o cumprimento dos seus fins, e constitle o medio, xunto co resto de
organos que integran a Administracion hidraulica de Galicia, a través do cal a Comunidade
Autonoma de Galicia exerce as slas competencias en materia de augas e obras hidraulicas.

Entre estas competencias atopanse, con caracter xeral, e de acordo co establecido na Lei
9/2010, do 4 de novembro, de augas de Galicia, a ordenacién administrativa e a planificacion
das obras hidraulicas non declaradas de interese xeral (artigo 4.1 a)) e, de xeito concreto, no
ambito do saneamento e a depuracion, correspondelle a ordenacion dos servizos de saneamento
en alta (artigo 11.5 a)) e a elaboracion dos criterios de coordinacion das actuacions das
entidades locais (artigo 11.5 b) e 26.2d)), entre outras. En calquera caso, as competencias da
Comunidade Auténoma de Galicia exerceranse sempre de conformidade co principio de garantia
e eficacia do servizo publico de abastecemento (artigo 3.1 f)).

2. Obxectivos que se pretenden

0 obxecto deste convenio de colaboracion é establecer as condicions basicas para a colaboracion
entre Augas de Galicia e o Concello de Avidon que permitan acometer e incorporar ao patrimonio
publico municipal as obras consistentes na “Conexion das redes de saneamento do Sifon e San
Vicente co colector xeral de Avidn. Concello de Avion (Ourense)”, a sUa posta en servizo, a sla
explotacion e a sUa conservacion e mantemento

3. Necesidade da colaboracién, razéns de oportunidade e xustificacion da non concorrencia

Os nucleos do Sifon e San Vicente, pertencentes ao concello de Avion, dispoien dun sistema de
saneamento deficiente que provoca cheiros e vertidos. A través desta actuacion, prevese
solucionar este problema mediante a execucion dunha rede de saneamento que conduza as
augas residuais & Estacion depuradora de augas residuais de Avion, e a demolicion das obsoletas
fosas sépticas.

UNION EUROPEA

A actuacion da Comunidade Auténoma de Galicia e das entidades locais no ambito do
saneamento e depuracion de augas residuais tera por finalidade contribuir a execucion do bo
estado ecoloxico das augas e dos ecosistemas asociados mediante o cumprimento dos obxectivos
establecidos na lexislacion aplicable, fomentandose a reutilizacion das augas depuradas cando
isto sexa viable.

Para a consecucion destes e dos restantes fins e obxectivos establecidos en materia de
saneamento, a Lei 9/2010, do 4 de novembro, de augas de Galicia, establece un mandato de
colaboracion entre as entidades locais, que ostentan competencias na materia, e a Comunidade
Auténoma de Galicia. A natureza da colaboracion pode ser técnica e/ou financeira e articularse
a través de diversos mecanismos como son, a participacion de Augas de Galicia na construcion e
explotacion de obras que sexan competencia das entidades locais galegas (artigo 11.3 d), e a
regulacion e ou outorgamento de auxilios economicos as entidades locais en materias da sUa
competencia (artigo 26.3).

O artigo 57 da Lei de bases do réxime local e o 194 da Lei da Administracion local de Galicia
determinan que a cooperacion econémica, técnica e administrativa entre a Administracion Local
e as Administracions do Estado e das Comunidades Autonomas, tanto en servizos locais como en
asuntos de interese comuln, desenvolverase con caracter voluntario, baixo as formas e nos
termos previstos nas leis, pudendo ter lugar, en todo caso, mediante os convenios
administrativos que subscriban.

Polo exposto, estimase xustificada a utilizacion do instrumento do convenio para articular a
colaboracion de referencia, quedando o devandito convenio fora do ambito de aplicacion da Lei
9/2017, de 8 de novembro, de contratos do sector publico, de acordo co establecido no artigo 6
da antedita lei.

4. Estimacion de custos e financiamento

O custo total da actuacion de referencia contemplada neste convenio ascende a cento oitenta e
cinco mil euros (185.000,00 €), distribuidos nas seguintes anualidades entre as partes asinantes:

AUGAS DE GALICIA | CONCELLO DE AVION IMPORTE
2021 40.000,00 € 10.000,00 € 50.000,00 €
2022 108.000,00 € 27.000,00 € 135.000,00 €
TOTAL 148.000,00 € 37.000,00 € 185.000,00 €

Para financiar a sGa achega Augas de Galicia dispon de crédito suficiente e axeitado na conta
230 "Investimentos xestionados para outros entes publicos” do Plan Xeral de Contabilidade
Publica de Galicia.

Os gastos que se xeren en execucion deste convenio teran dous tramos diferentes de
financiamento:

. gasto non elixible, que supora aproximadamente un 20% do investimento total. O
concello de Avién financiara exclusivamente este tramo cunha achega maxima de trinta e sete
mil euros (37.000,00 €). En ningln caso, a achega do concello de Avion sera superior ao gasto
non elixible. Se o gasto non elixible definitivo resulta superior, Augas de Galicia financiara a
diferenza.

. gasto elixible, que supora aproximadamente un 80% do investimento e que é susceptible
de ser cofinanciado pola Union Europea no marco do Eixo REACT UE do Programa operativo
FEDER Galicia 2014-2020, como parte da resposta da UE & pandemia da Covid-19.

UNION EUROPEA

Para a tramitacion deste convenio, tense observado o cumprimento dos requisitos establecidos
na Lei 40/2015, do 1 de outubro, de réxime xuridico do sector publico.

Santiago de Compostela

A directora de Augas de Galicia
Teresa Maria Gutiérrez Lopez
(asinado dixitalmente)

Asinado por: GUTIERREZ LOPEZ, TERESA MARIA

Cargo: Directora de Augas de Galicia
Data e hora: 15/02/2021 12:21:25

